
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিপ্লবী সুভাষচন্দ্র
২১৯


তাঁহার মনে দ্বিধা ও সংশয় ছিল না। ইহাই নেতৃত্বের প্রধান উপাদান।

 আজ আমাদের নেতারা সন্দিগ্ধচিত্ত। ঐক্য ও শৃঙ্খলার সহজ বুলি শোনা যায় কিন্তু ইহাদের সহিত বাস্তবের কোন সম্পর্ক নাই। এইরূপ মোহকর বুলির কুহকে পড়িয়া তাঁহারা ভুলিতে বসিয়াছেন যে, বর্ত্তমান সময়ের বৃহত্তম প্রয়োজন হইতেছে জাতীয় সংগ্রামকে জয়যুক্ত করিতে সক্ষম এমন একটি বলিষ্ঠ ও আপোষহীন কর্মপন্থা। যাহাই আমাদিগের উদ্দেশ্যকে কার্য্যে পরিণত করিয়া তুলিতে সাহায্য করিবে তাহাকেই আমরা সাদরে গ্রহণ করিব এবং যাহা এই উদ্দেশ্যের পরিপন্থী তাহাকে নিঃসংশয়ে বর্জ্জন করিব। ঐক্য প্রতিষ্ঠার যে আকুতি দক্ষিণ পন্থীদের সহিত আমাদের সমন্বয়সাধনের প্রয়াসী তাহাকে কোনক্রমেই কল্যাণকর বলিতে পারি না। যদি সর্ব অবস্থায় ঐক্য সংস্থাপনই একমাত্র লক্ষ্য হয় তবে আমরা কংগ্রেসকে বরং নরমপন্থীদের সহিত ঐক্যবদ্ধ হইতে পরামর্শ দিতে পারি।

 এই সংকটসময়ে বামপন্থী মতবাদের চরম পরীক্ষা হইবে। যাঁহারা এই পরীক্ষায় অভাবগ্রস্থ বলিয়া প্রমাণিত হইবেন তাঁহারা কপট বামপন্থীরূপে পরিগণিত হইবেন। ফরওয়ার্ড ব্লকের সভ্যদিগকে তাঁহাদের কার্য্য ও চিন্তাধারার মধ্য দিয়া ইহাই প্রমাণিত করিতে হইবে যে তাঁহারা বস্তুতঃই অগ্রগামী ও গতিশীল। এমনও হইতে পারে, আমরা আজ যে অগ্নি পরীক্ষার সম্মুখীন হইয়াছি তাহাতে আজিকার দিনে যাহারা দক্ষিণপন্থী বলিয়া পরিচিত তাঁহারাই যথার্থ বামপন্থী বলিয়া প্রমাণিত হইবেন। বামপন্থী বলিতে কার্য্যক্ষেত্রে যাহারা বামপন্থী আমি তাহাদিগকেই বুঝিয়া থাকি।

 আমাদের স্বাধীনতা আন্দোলনের বর্ত্তমান পর্য্যায়কে সাম্রাজ্যবাদ বিরোধী পর্য্যায় বলিতে পারি। এই পর্য্যায়ে আমাদের প্রধান কর্ত্তব্য সাম্রাজ্যবাদের বিলোপসাধন করা ও ভারতীয় জনগণের জন্য পূর্ণস্বাধীনতা

		 এই পাতা শেষ সম্পাদিত হয়েছে ১৪:০৪টার সময়, ৯ জানুয়ারি ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

